ԱՄՓՈՓԱԹԵՐԹ
«Հայաստանի Հանրապետության վարչատարածքային բաժանման մասին» օրենքում փոփոխություն կատարելու մասին», «Տեղական ինքնակառավարման մասին» օրենքում  լրացումներ կատարելու մասին» օրենքների նախագծերի վերաբերյալ ստացված առաջարկություններ

	1.  ՀՀ կենտրոնական ընտրական հանձնաժողով
	27.05.2025թ.

	
	№01/11/382-2025

	Ձեր 22.05.2025թ. №ԴԽ/14.1/17304-2025 գրությամբ ներկայացված «Հայաստանի Հանրապետության վարչատարածքային բաժանման մասին» օրենքում փոփոխություն կատարելու մասին» օրենքի նախագծի վերաբերյալ Կենտրոնական ընտրական հանձնաժողովն առաջարկություններ և դիտողություններ չունի։
Ինչ վերաբերվում է նույն գրությամբ ներկայացված «Տեղական ինքնակառավարման մասին» օրենքում լրացումներ կատարելու մասին» օրենքի նախագծին, որով առաջարկվում է Հայաստանի Հանրապետության Արմավիրի մարզի Վաղարշապատ համայնքում 2025 թվականի նոյեմբերի 9-ին անցկացնել ավագանու ընտրություններ, ապա հարկ ենք համարում նշել, որ տեղական ինքնակառավարման մարմինների ընտրությունների քվեարկության օր սահմանելուն առնչվող հարցերը հանդիսանում են «Հայաստանի Հանրապետության ընտրական օրենսգիրք» սահմանադրական օրենքի (այսուհետ՝ Ընտրական օրենսգիրք) կարգավորման առարկա։ Մասնավորապես, Ընտրական օրենսգրքի համաձայն՝ տեղական ինքնակառավարման մարմինների հերթական ընտրություններ անցկացվում են Ընտրական օրենսգրքի 120-րդ հոդվածի 1–ին մասով սահմանված օրերից որևէ մեկն այն հաշվարկով, որ ընտրություն նշանակելու մասին մարզպետի որոշումն ուժի մեջ մտնի քվեարկության օրվանից ոչ ուշ, քան 70 օր առաջ (127-րդ հոդվածի 2-րդ մաս)։ Նույն օրենսգրքի 128-րդ հոդվածի 3-րդ մասի համաձայն՝ արտահերթ ընտրություններն անցկացվում են Ընտրական օրենսգրքի 120-րդ հոդվածի 1-ին մասով սահմանված օրերից այն օրը, որ պահպանվեն ընտրությունների կազմակերպման և անցկացման համար սույն օրենսգրքով սահմանված ժամկետները։
Ընտրական օրենսգրքի 120-րդ հոդվածի 1-ին մասի համաձայն՝ «Համայնքի ղեկավարի և ավագանու անդամի հերթական ընտրություններ կարող են անցկացվել տարին մինչև չորս անգամ։ Համայնքի ղեկավարի և ավագանու անդամի հերթական ընտրությունների քվեարկության օրերը յուրաքանչյուր տարվա համար սահմանում է Կենտրոնական ընտրական հանձնաժողովը։»։
Վերը նշված իրավանորմերի վերլուծությամբ փաստվում է, որ համամասնական ընտրակարգով անցկացվող համայնքի (բացառությամբ՝ Երևանի) ավագանու հերթական կամ արտահերթ ընտրություններն անցկացվում են յուրաքանչյուր տարվա հերթական ընտրությունների համար Կենտրոնական ընտրական հանձնաժողովի կողմից սահմանված թվով մինչև 4 քվեարկության օրերից մեկին։ Քվեարկության անցկացման օր սահմանելու այլ ձևաչափ Ընտրական օրենսգրքով սահմանված չէ։
2025 թվականին տեղական ինքնակառավարման մարմինների ընտրության երի քվեարկության օրեր սահմանվել են Կենտրոնական ընտրական հանձնաժողովի 2024 թվականի հոկտեմբերի 28-ի №9-Ա որոշմամբ, որի համաձայն՝ 2025 թվականի տեղական ինքնակառավարման մարմինների հերթական ընտրությունների քվեարկության օրերն են՝ 2025 թվականի մարտի 30-ը, 2025 թվականի հունիսի 8-ը, 2025 թվականի հոկտեմբերի 5-ը։
Կենտրոնական ընտրական հանձնաժողովը պատրաստակամ է « տարածքային կառավարման և ենթակաոուցվածքների նախարարության առաջարկության հիման վրա՝ լրացում կատարել իր 2024 թվականի հոկտեմբերի 28-ի 1Տ1 9-Ա որոշման մեջ՝ տեղական ինքնակառավարման մարմինների հերթական ընտրությունների քվեարկության օրերի ցանկը համալրելով ևս մեկ օրով։
Վերոգրյալի հաշվառմամբ՝ առաջարկվում է «Տեղական ինքնակառավարման մասին» օրենքում լրացումներ կատարելու մասին» օրենքի նախագծի 1-ին հոդվածով լրացվող՝ «Տեղական ինքնակառավարման մասին»  օրենքի 102-րդ հոդվածի 3.4-րդ մասի առաջին նախադասությունը շարադրել հետևյալ խմբագրությամբ. «Հայաստանի Հանրապետության Արմավիրի մարզի Վաղարշապատ համայնքի ավագանու ընտրություններն անցկացնել «Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքի 120-րդ հոդվածի 1-ին մասով սահմանված օրերից այն օրը, որ պահպանվեն տեղական ինքնակառավարման մարմինների հերթական ընտրությունների կազմակերպման և անցկացման համար «Հայաստանի Հանրապետության ընտրական օրենսգիրք» Հայաստանի Հանրապետության սահմանադրական օրենքով սահմանված ժամկետները։»։
	Ընդունվել է

«Տեղական ինքնակառավարման մասին» օրենքում լրացումներ կատարելու մասին» օրենքի նախագծի 1-ին հոդվածը խմբագրվել է

	2. ՀՀ ֆինանսների նախարարություն
	09.06.2025թ.

	
	№01/11-1/12440-2025

	Ի պատասխան Ձեր սույն թվականի մայիսի 23-ի թիվ ԴԽ/14.1/17304-2025 գրության՝ ՀՀ ֆինանսների նախարարությունն ուսումնասիրել է ««Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում փոփոխություն կատարելու մասին», ««Տեղական ինքնակառավարման մասին» Հայաստանի Հանրապետության օրենքում  լրացումներ կատարելու մասին» օրենքների նախագծերը և հայտնում է, որ նախագծերի ընդունումը՝ տեղական ինքնակառավարման մարմինների ընտրությունների կազմակերպման և անցկացման հետ կապված, կհանգեցնի 2025թ. պետական բյուջեից լրացուցիչ միջոցների հատկացման անհրաժեշտության, որը գնահատել հնարավոր չէ համապատասխան տվյալների բացակայության պատճառով, մինչդեռ փաթեթին կից հիմնավորման համաձայն լրացուցիչ ֆինանսական միջոցների պահանջ չի առաջանում:
	Ընդունվել է ի գիտություն

Ընտրությունների հետ կապված ծախսերի ֆինանսավորման վերաբերյալ Օրենքն ուժի մեջ մտնելուց հետո կշրջանառվի Կառավարության որոշման նախագիծ, որը կներկայացվի նաև Ֆինանսների նախարարության քննարկմանը:

	3.  ՀՀ ոստիկանություն
	04.06.2025թ.

	
	№43/6/143227-25

	«Հայաստանի Հանրապետության վարչատարածքային բաժանման մասին» օրենքում փոփոխություն կատարելու մասին» և «Տեղական ինքնակառավարման մասին» օրենքում լրացումներ կատարելու մասին» օրենքների նախագծերի վերաբերյալ առաջարկություններ և առարկություններ չկան:
	Ընդունվել է ի գիտություն

	4. ՀՀ կադաստրի կոմիտե
	06.06.2025թ.

	
	№ՍԹ/11284-2025

	Ի պատասխան Կադաստրի կոմիտե հասցեագրված Ձեր 2025 թվականի հունիսի 5-ի N ԴԽ/14.1/18999-2025 և N 
ԴԽ/14.1/19053-2025 գրությունների՝ հայտնում ենք, որ ներկայացված «Հայաստանի Հանրապետության վարչատարածքային բաժանման մասին» օրենքում փոփոխություն կատարելու մասին» օրենքի նախագծով միավորվող Վաղարշապատ համայնքի սահմանների նկարագրության վերաբերյալ առաջարկություններ չունենք:
   Միաժամանակ ««Հայաստանի Հանրապետության վարչատարածքային բաժանման մասին» օրենքում փոփոխություն կատարելու մասին», ««Տեղական ինքնակառավարման մասին» օրենքում լրացումներ կատարելու մասին» օրենքների նախագծերի վերաբերյալ հայտնում ենք, որ նախագծերով ներկայացվող փոփոխություններից համապատասխան փոփոխություններ են բխում նաև սահմանակից համայնքների վարչական սահմանների նկարագրերում, ուստի առաջարկում ենք «Հայաստանի Հանրապետության վարչատարածքային բաժանման մասին» օրենքի 12.1-ին, 12.2-րդ, 12.22-րդ և 12.25-րդ հավելվածներում «Խոյ» համայնքի փոխարեն նշել «Վաղարշապատ» համայնքը։

	Ընդունվել է

Առաջարկվող փոփոխությունները կատարվել են

	5. ՀՀ Արմավիրի մարզպետի աշխատակազմ
	23.05.2025թ.

	
	№01/10/04004-2025

	Հայտնում եմ, որ ՀՀ Արմավիրի մարզպետի աշխատակազմում քննարկվել և հավանության է արժանացել «Հայաստանի Հանրապետության վարչատարածքային բաժանման մասին» օրենքում փոփոխություն կատարելու մասին», ինչպես նաև «Տեղական ինքնակառավարման մասին» օրենքում  լրացումներ կատարելու մասին» օրենքների նախագծերը, որոնց վերաբերյալ այլ առաջարկներ չկան։
	Ընդունվել է ի գիտություն

	ՀՀ արդարադատության նախարարություն
	13.06.2025թ.

	
	№ /27.1/26351-2025

	1. ««Հայաստանի Հանրապետության վարչատարածքային բաժանման մասին» օրենքում փոփոխություն կատարելու մասին» օրենքի նախագծի 3-րդ և 4-րդ հոդվածներով նոր խմբագրությամբ շարադրվող հավելվածներն անհրաժեշտ է նոր խմբագրությամբ շարադրել՝ համաձայն հավելվածների՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 9-րդ մասի պահանջները, որոնց համաձայն՝ «Նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին», ինչպես նաև «Նորմատիվ իրավական ակտերի մասին» օրենքի 34-րդ հոդվածի 3-րդ մասի պահանջները, որոնց համաձայն՝ «Նորմատիվ իրավական ակտում կատարվող փոփոխությունների կամ լրացումների ձևը (տեսքը) պետք է համապատասխանի փոփոխվող կամ լրացվող իրավական ակտի ձևին (տեսքին):»:
	Ընդունվել է,
Առաջարկվող փոփոխությունները կատարվել են

	2. Նախագծում փոփոխություններ անհրաժեշտ է նախատեսել ըստ օրենքի համապատասխան հոդվածների հերթական համարների:
	Ընդունվել է,
Առաջարկվող փոփոխությունը կատարվել է

	3. ««Տեղական ինքնակառավարման մասին» օրենքում լրացումներ կատարելու մասին» օրենքի նախագծի 1-ին հոդվածի մասերի համարակալումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի պահանջներին:
	Ընդունվել է,
Առաջարկվող փոփոխությունը կատարվել է



